ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 23-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի ընդունման անհրաժեշտությունը.
Սույն նախագծի (այսուհետ` Նախագիծ) ներկայացումը պայմանավորված է 2023թ. հունվարի 1-ի և 2023/2024 ուսում​նա​կան տար​վա սկզբի դրությամբ հանրակրթական դպրոցների աշակերտների թվի՝ ներառյալ նախա​դպրո​​ցա​կան կրթության մեջ ընդգրկված սաների թվի, ատեստավորման միջոցով որակավորում ստացած ուսուցիչների փաստացի թվի երաբերյալ տրամադրված տվյալների հիման վրա ՀՀ 2023 թվականի պետական բյուջեով կրթության ոլորտի գծով նա​խատեսված ծախ​սե​րում վերահաշվարկի կատարման արդյունքները պետական բյուջեում սահմանված կար​գով արտացոլման անհրաժեշտությամբ: 

Ընթացիկ իրավիճակը և խնդիրները. 

ՀՀ կրթության, գիտության, մշակույթի և սպորտի նա​խա​րարության, ՀՀ մարզպետարանների կողմից ներկայացված տվյալ​​ների համաձայն ՀՀ 2023 թվականի պետական բյուջեով կրթության ոլորտի գծով նա​խա​​տեսված ծախ​սե​րում, ընդհանուր առմամբ, առկա է ֆինանսական միջոցների ավելացման անհրաժեշտություն՝ որը պայմանվորված է ՀՀ կառավարության 2022 թվականի սեպտեմբերի 22-ի թիվ 1481-Ն որոշմամբ և ՀՀ ԿԳՄՍ նախարարի 2022 թվականի դեկտեմբերի 7-ի թիվ 79-Ն հրամանով հաստատված կարգերին համապատասխան կատարված վերահաշվարկը: Ընդհանուր վերաբաշխումը կազմում է 670,495.2 հազար դրամ, որը Նախագծով առաջարկվում է վերաբաշխել հանրակրթության ծրագրի ընդհանուր հանրակրթության (ըստ մակարդակների), ուսուցիչների տարակարգերի հավելավճարների հատկացման, դպրոցահասակ երեխաների և մանկավարժների տրանսպորտային ծախսերի փոխհատուցման միջոցառումների այն կատարողների (ԲՍԿ-ների) հատկացումներին, որոնց համար 2023 թվականի պետական բյուջեով նախատեսված միջոցները չեն բավարարում միջոցառումներն ամբողջությամբ և պատշաճ կատարելու համար: 
Միաժամանակ «1148. Արտադպրոցական դաստիարակության ծրագիր» ծրագրի «11001. Արտադպրոցական դաստիարակություն» միջոցառման գծով ՀՀ Շիրակի մարզպետարանին հատկացված գումարի ավելացումը պայմանավորված է ՀՀ Շիրակի մարզպետարանի ենթակայության մարզադպրոցի տնօրենին, ուսումնական գծով փոխտնօրենին, մեթոդիստ-հրանգիչին և մարզիչներին 2022 թվականի ընթացքում մարզական բարձր արդյունքների ցուցաբերման համար ՀՀ կառավարության 16.07.2015 թվականի հուլիսի 16 N 798-Ն և 2015 թվականիի դեկտեմբերի 17-ի N 1486-Ն որոշումներով սահմանված լրավճարների տրամադրման հետ կապված լրացուցիչ 4,308.0 հազար դրամ ծախսերի ֆինանսավորման հանգամանքով։
Բացի վերոգրյալից, հիմք ընդունելով 2023թ. հունվարի 1-ի և 2023/2024 ուսումնական տար​վա սկզբի դրությամբ հանրակրթական դպրոցների աշակերտների թվի շարժը, Նախագծով նախատեսվում է նաև ոչ ֆինանսական արդյունքային ցուցանիշների ճշտում:
ՀՀ պետական բյուջեի 1192 «Կրթության որակի ապահովում ծրագրի «Մասնագիտական զարգացման և վարձատրության փոխկապակցված համակարգի ներդրում՝ նախադպրոցական հաստատությունների մանկավարժներին տարակարգի շնորհման գործընթացի միջոցով միջոցառման շրջանակներում գումարի ավելացումը պայմանավորված է ՀՀ ԿԳՄՍ նախարարի 2023 թվականի դեկտեմբերի 5-ի թիվ հրամանով նախադպրոցական ուսումնական հաստատությունների մանխավարժներին տարակարգի շնորհմամբ:
Նախարարությունը վերաբաշխումը առաջարկում է կատարել 1193 «Համընդհանուր ներառական կրթության համակարգի ներդրում» ծրագրի 11001 «Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ» միջոցառման տնտեսված միջոցների շրջանակներում, որը պայմանավորված է 2023 թվականի ՀՀ հաստատված պետական բյուջեի  հաշվարկման հիմքում դրված և փաստացի գործող դրույքաչափերի տարբերությունից:
Կարգավորման նպատակը և բնույթը. 

ՀՀ 2023 թվականի պետական բյուջեով կրթության ոլոր​տի գծով նախատեսված ծախսերում վերահաշվարկի կատարման արդյունքները պե​տա​կան բյուջեում օրենքով սահմանված կար​գով արտացոլման համար կրթության ոլորտի հա​մա​​պա​տասխան ծրագրերի գծով սահմանված հատկացումների ծավալների փոփոխություն և միջ​ծրագրային վերաբաշխում:
Նախագծի մշակման գործընթացում ներգրավված ինստիտուտները և անձինք.
 Նա​​խագիծը մշակվել է ՀՀ կրթության, գի​տության, մշակույթի և սպորտի նախարարության աշխատակիցների կողմից՝ ՀՀ մարզպետարանների տվյալ​ների հիման վրա: 

Իրավական ակտի կիրարկման դեպքում ակնկալվող արդյունքը. 

ՀՀ 2023 թվականի պետական բյուջեով կրթության ոլորտի գծով նախատեսված ծախսերի ծավալների ճշգրտում։ 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը կապ չունի ռազմավարական փաստաթղթերի, Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
Այլ տեղեկություններ.

Չկան
